
Nastavak implementacije 

projekta PAST FOR THE FUTURE 

���� Nakon potpisivanja sporazuma o 

implementaciji između REZ Agencije i 

Općine Maglaj, do kraja 2012. godine 

implementirane su aktivnosti vezane za

prva dva radna paketa Projekta 

Projekt “Past for the Future“ (Prošlost za 
budućnost) finansira Europska unija u 
okviru svog Programa “Pripremne radnje za 
očuvanje i obnovu kulturne baštine u 
području sukoba u zemljama Zapadnog 
Balkana 2010.“ Projekt implementira REZ 
Agencija iz Zenice, a partner u 
implementaciji i ko-finansijer projekta je 
Općina Maglaj. Projekt je podijeljen u tri 
radna paketa, o čemu je više pisano u 
prethodnom, 15. broju Biltena REZ 
Agencije. 

Aktivnosti iz Radnog paketa br. 1 u cjelosti 
su posvećene obnovi objekta Delibegov han 
u Maglaju. U prvim mjesecima 
implementacije projekta, Općina Maglaj je 
obezbijedila potrebne dozvole vezane za 
izvođenje građevinskih radova. 

Prije početka implementacije projekta „Past 
for the Future“ pretpostavljalo se da će 
"Idejni projekt  rekonstrukcije Delibegovog 
hana i dijela obale rijeke Bosne" iz maja 
2005. godine koji je uradio Zavod za zaštitu 
spomenika (odjel Federalnog ministarstva 
kulture i sporta) biti dovoljno dobra osnova 
za tendersku dokumentaciju za izvođenje 
radova na obnovi objekta. Ipak, pošto je od 
2005. godine  Delibegov han pretrpio 
dodatnu štetu zbog svoje izloženosti 
vremenskim i drugim nepovoljnim uvjetima 
(vlaga, promjene temperature, prašina, 
itd.), zaključeno je da bi navedeni idejni 
projekt bio zastarjela i neprimjerena 
referenca za potencijalne ponuđače. 

Zato je odlučeno da se izradi novi “Glavni 
projekt rekonstrukcije objekta Delibegov 
han“ koji je dovršen krajem juna 2012. 
godine. Nakon odabira projektantske kuće, 
projekt je rađen uz stalnu komunikaciju sa 
Federalnim zavodom za zaštitu spomenika, 
koji je naposlijetku dao pozitivno mišljenje 

o Projektu rekonstrukcije, te se moglo 
pristupiti odabiru izvođača radova. 

Pripremljena je tenderska dokumentacija i 
16.07.2012. godine objavljen je Javni 
natječaj za radove na “Rekonstrukciji 
objekta Delibegov han u Maglaju - I faza“. 
Predmet natječaja bili su: pripremni radovi, 
zemljani, betonski, armirano-betonski, 
zidarski, tesarski, krovopokrivački, 
kamenorezački, limarski, bravarski i elektro 
radovi, koji su naposlijetku i ugovoreni sa 
odabranim izvođačem, odnosno firmom 
“Coning“ iz Maglaja. 

Međutim, sama procedura natječaja 
potrajala je puno duže nego se 
pretpostavljalo, zatim je uslijedila 
procedura odabira stručnog nadzornog 
tijela na rekonstrukciji objekta, te su radovi 
na rekonstrukciji službeno započeli  
01.11.2012. godine. Predviđeno trajanje 
ugovorenih radova je 89 radnih dana, 
odnosno do 15.02.2013. godine.  

 

Projekt finansira Europska unija. 
This project is funded by The European Union. 

Projekt implementira REZ Agencija • Partner i ko-finansijer projekta je Općina Maglaj 
The project implemented by REZ Agency Zenica • Partner and co-funder of the project is Municipality of Maglaj 

Navodi iz ove publikacije ne moraju predstavljati stanovišta Europske unije • The views expressed in this publication do not necessarily reflect the views of the European Commission 

U ovom izdanju 

Jačanje kapaciteta lokalnih 

dionika ekonomskog razvoja 

regije Centralna BiH 
PCM Seminari u Travniku i Žepču  

Razvoj poljoprivrede:  

Potpisan sporazum sa SNV-LGFBiH 
za projekt “Razvoj plasteničke 
proizvodnje u ruralnim 
područjima  općine Novi Travnik“ 

  

Projekti: 

• PAST for the FUTURE 

• MENTOR 

• Economic Cluster Club 

• Okolišne tehnologije i  
obnovljivi izvori energije 

• Projekti u zajednici 

stekli primjerena znanja o osnovama 

vođenja pansiona, zatim o tome kako 

istražiti tržište za B&B, kako zaraditi, 

uštedjeti - a pružiti kvalitetnu uslugu, te o 

značaju udruživanja i zajedničkom nastupu 

na tržištu, alatima i tehnikama B&B 

promoviranja, kako ponuditi svoje prirodno 

i kulturno – historijsko naslijeđe kao 

turistički proizvod, i sl. 

Nastavak obuke, odnosno njezin drugi dio, 

organiziran je kao individualni rad 

gospodina Adnana Gazije, poslovnog 

savjetnika REZ Agencije, s korisnicima ovog 

modula projekta, radi sticanja znanja iz 

poslovanja i marketinga, kako bi se mogli 

bolje organizirati i unaprijediti svoju 

ponudu. Kao svojevrsni referentni priručnik, 

za svakog korisnika pripremljena je i 

printana brošura pod nazivom “Podsjetnik 

za poslovanje i marketing  pri pružanju 

usluge Bed & Breakfast (Noćenje s 

doručkom)“. 

Drugi dio obuke održan je na kućnim 

adresama, ili na lokacijama odabranim od 

strane korisnika radnog paketa 2. projekta. 

Iako to nije aktivnost specificirana 

Projektom, a kao dodana vrijednost ovog 

radnog paketa projekta “Past for the 

Future“, profili/oglasi (za one koji su ih 

željeli objaviti) pružatelja Bed & Breakfast 

turističke usluge (tj. fotografija, sadržaj 

usluge i kontakt podaci), za korisnike su 

besplatno postavljeni na web stranici 

Općine Maglaj (u sekciji “Za posjetioce -

Smještaj“). 

Suradnja REZ Agencije i 

FIRMA projekta: Seminar u 

Bugojnu 

���� REZ Agencija, u suradnji sa USAID/Sida 

FIRMA projektom, organizirala 5.12.2012.

godine u Bugojnu seminar na temu: 

“Pojednostavljenja u izvoznom postupku -

pojednostavljeni carinski postupci“ 

Radi jačanja kapaciteta lokalnih partnera 

kroz slične angažmane planirane u 

budućnosti, za organizaciju seminara, 

odnosno zakup prostora i catering, 

angažirano je udruženje privrednika 

Bugojno.  

Predavači na seminaru su bili predstavnici 

Uprave za indirektno oporezivanje BiH. 

Seminar je imao za cilj unapređenje znanja 

privrednika o mogućnostima koje daju 

pojednostavljeni izvozni postupci radi  

značajnog smanjenja troškova izvoza. 

Privrednicima je prezentiran pregled 

dostupnih mjera i instrumenata za 

pojednostavljenje izvoznih postupaka u 

Bosni i Hercegovini. To podrazumjeva i 

efikasno sprovođenje pojednostavljenja 

carinskog postupka. 

U praksi - to znači pojednostavljenje 

izvođenja carinskih procedura, smanjenje 

troškova, ubrzanje procedura i prijenos 

PAST FOR THE FUTURE

Bed & Breakfast obuka  

���� Radni paket br. 2 uključuje i obuku iz 

oblasti “Bed & Breakfast“ (Noćenje s 

doručkom) za pružanje ove specifične vrste 

turističke usluge 

U okviru Radnog paketa br. 2 projekta “Past 

for the Future“ izrađena je cjelokupna 

aplikacija „Bed & Breakfast“, koja je 

uključila prikupljanje podataka o 

kandidatima, uspostavljanje kriterija za 

odabir krajnje korisničke grupe, primjenu 

kriterija i odabir korisničke grupe ovog 

radnog paketa projekta (najboljih 20 

kandidata) koja je bila uključena u rad “Bed 

& Breakfast“ seminara, odnosne obuke koja 

je organizirana u dva dijela. 

Prvi dio obuke održala je gđa. Emina Pašić, 

konsultantica iz Sarajeva, 16. i 17. jula 2012. 

godine u Maglaju, te su odabrani kandidati 

odgovornosti na vlasnike dozvola.  

U okviru seminara prezentirana su dva 

instrumenta/dozvole koja su trenutno 

dostupna bh. izvoznicima: 

• Ovlašteni izvoznik - izvoznik kojem 

UINO izda odobrenje za popunjavanje 

izjave na fakturi o porijeklu robe bez 

ograničenja vrijednosti 

• Odobreni izvoznik - izvoznik kojem 

UINO izda odobrenje za lokalni izvozni 

postupak carinjenja (kućno carinjenje 

pri izvozu).  

Seminar je izazvao veliki interes preduzeća 

u regiji, a njegov interaktivni karakter je 

omogućio učesnicima da dobiju konkretne 

odgovore i upute za uvođenje navedenih 

instrumenata. Predavači su prezentirali 

praktične prednosti skraćenih postupaka 

carinjenja,  nepotpune carinske prijave i 

pojednostavnjeno prijavljivanje robe na 

temelju fakture na graničnom prijelazu.   

Finaliziranje dvogodišnjeg 

projekta MENTOR  

����Održana konferencija “Drvo-

prerađivačka industrija i proizvodnja 

namještaja u BiH - stanje i potrebe“ 

U Zenici je 29. i 30.11.2012. godine održana
dvodnevna konferencija ”Drvoprerađivačka 
industrija i proizvodnja namještaja u BiH -
stanje i potrebe“ kao finale dvogodišnjeg 
projekta MENTOR kojeg je najvećim dijelom 
finansirala Evropska unija sredstvima iz 
Instrumenta za pretpristupnu pomoć (IPA), 
a realizirala Agencija ZEDA kao nosilac te 
Agencija REZ kao partner u projektu. 

“Ovo je jako dobar primjer kako fondovi EU 
mogu pomoći ekonomskom razvoju BiH i 
pobljašiti i promovirati izvozne mogućnosti 
ove države. Želim zahvaliti svim partnerima 
i naglasiti kako je ovo jako dobar primjer 
kako intervencije koje se poduzimaju na 
lokalnom nivou imaju višestruki efekat kako 
u toj lokalnoj zajednici tako i širom države”, 
istakao je Martin Schider, predstavnik EU 
delegacije u BiH. 

Cilj ove dvodnevne konferencije bio je 
sagledavanje bitnih faktora u 
konkurentnosti BiH proizvoda u sektoru 
drvoprerade i proizvodnje namještaja na 
domaćem i EU tržištu. Prije početka same 

konferencije, upriličeno je otvaranje 
laboratorija za ispitivanje namještaja i 
drveta LIND. 

Konferencija, pored predstavljanja 
mogućnosti korištenja novih tehnologija, 
razvoja i istraživanja, imala je za cilj i 
isticanje značaja akreditacije i certificiranja 
domaćih laboratorija i proizvoda, čime će 
direktno doprinijeti ostvarenju generalnog 
cilja projekta MENTOR, a to je unapređenje 
ambijenta u BiH drvoprerađivačkom 
sektoru. Ostvarena je želja okupiti na 
jednom mjestu relevantne predstavnike iz 
sektora drvoprerade i pružiti im priliku da u 
otvorenoj raspravi o problemima u ovom 
sektoru privređivanja pokušaju dati 
smjernice daljnjeg pravca kretanja 
drvoprerađivačkog sektora i povećanja 
konkurentnosti domaćeg proizvoda na 
inostranim tržištima.  

U radu konferencije učestvovali  su
predstavnici svih relaventnih institucija koje 
pružaju i mogu pružiti pomoć u tehničkoj, 
stručnoj, naučnoj i ostalim specifičnim 
oblastima domaćim drvoprerađivačkim 
preduzećima, proizvođačima namještaja i 
ostalih proizvoda od drveta. 

Tokom dvodnevne konferencije uočeno je 
prisustvo 80-tak predstavnika malih i 
srednjih poduzeća,poslovnih inkubatora i 
raznih institucija i organizacija iz cijele BiH.   

Drugog dana konferencije organizirani su 
susreti predstavnika svih BiH poslovnih 
inkubatora, kao jednog od značajnijih 
partnera u razvoju malog i srednjeg 
poduzetništva na lokalnim nivoima. 

 

MENTOR Seminari u 

Zavidovićima i Sokocu 

����U okviru projekta održani seminari 

“Termo tretirano drvo – Zaštita drveta“ i  

“Sušenje drveta – Površinska obrada 

drveta“ 

Agencija za ekonomski razvoj ZEDA Zenica i 
partner u projektu Regionalna razvojna 
agencija REZ Zenica u suradnji s lokalnom 
akcionom grupom Lag "Devetak", 
organizirali su dva seminara za prerađivače 
drveta i proizvođače namještaja. 

Cilj ovih seminara bio je upoznati 
prerađivače drveta i proizvođače 

namještaja sa kvalitetnom pripremom 
sirovine od faze sušenja do konačne finalne 
obrade gotovog proizvoda. 

Seminar u Zavidovićima održan je 
13.11.2012. godine u prostorijama lokalne 
razvojne agencije RAZ.  Tema seminara bila 
je “Termo tretirano drvo – Zaštita drveta“, 
uz prisustvo 15 predstavnika firmi iz 
drvoprerađivačkog sektora.   

Sušenje drveta – Površinska obrada drveta” 
bila je tema seminara održanog 15.11.2012. 
godine u skupštinskoj sali Opštine Sokolac u 

Sokocu, uz učešće 12 predstavnika firmi iz 
drvoprerađivačkog sektora.  

U oba slučaja predavač je bio gospodin 
Sakib Sinanović, istaknuti stručnjak u 
oblastima prerade i zaštite drveta. 

Menadžer projekta Amir Kubat i menadžer 
laboratorije Senad Pašalić su učesnicima 
oba seminara predstavili projekt MENTOR, 
koji su naglasak stavili na Laboratorij za 
ispitivanje namještaja i proizvoda od drveta. 

 

3D CAD modeliranje 

 Procjena mjerne nesigurnosti 

mjernih uređaja 

U okviru realizacije projekta MENTOR,  
dana 15.12.2012. godine u 
informatičkom kabinetu Politehničkog 
fakulteta održan je seminar na temu “3D 
CAD modeliranje – Procjena mjerne 
nesigurnosti mjernih uređaja”. Seminar 
su organizirale agencije ZEDA i REZ u 
suradnji sa Univerzitetom Zenica. 

Cilj ovog seminara bio je približiti 3D 
modeliranje koje pruža ogromne 
mogućnosti za vizualizaciju, izradu 
presjeka i pogleda - 2D crteža i koristi za 
kontrolu kvaliteta proizvoda, za 
inženjerske analize, dimenzioniranje i 
optimizaciju proizvoda, te za izradu CNC 
koda. Cilj je, također, bio upoznati 
polaznike s postupkom procjene mjerne 
nesigurnosti prema ISO Vodiču za 
iskazivanje mjerne nesigurnosti (GUM), 
te za to potrebnim statističkim i ostalim 
matematičkim alatima.  

Seminaru su prisustvovali predstavnici 
MSP-a iz drvoprerađivačkog sektora, 
nezaposleni inženjeri koji su tek 
diplomirali na nekom od tehničkih 
fakulteta, kao i studenti viših godina 
tehničkih fakulteta. 

Predavač na seminaru bio je gospodin 
Samir Lemeš, Dr.Sci., sa Politehničkog 
fakulteta Univerziteta Zenica. 

PULA BOAT FAIR 2012 
Poslovni susreti privrednika 
i učešće na sajmu 

����Privrednici Tešnja posjetili sajam Venice 
Boat Show 2012 i učestvovali na poslovnim 
susretima s privrednicima Italije, Hrvatske, 
Srbije, Grčke, Albanije i BiH 

U organizaciji REZ Agencije (Regionalne 
razvojne agencije za regiju Centralna BiH) 
privrednici sa područja općine Tešanj 
učestvovali su 18. oktobra 2012. godine u 
Puli na poslovnim susretima koji su okupili 
predstavnike preduzeća iz Italije, Hrvatske, 
Srbije, Grčke, Albanije, Slovenije i Bosne i 
Hercegovine. 

Na susretima je sudjelovalo 169 preduzeća 
koja posluju ili bi željelo poslovati u 
nautičkom sektoru, odnosno proizvoditi za 
ovaj sektor. Poslovni razgovori održani su u 
sklopu sajma “Pula Boat Fair 2012“ –
međunarodni sajam proizvođača i 
distributera brodske opreme i brodova. Iz 
Bosne i Hercegovine poslovnim susretima 
su prisustvovala preduzeća Inox Ajanović, 
Ekoserv, Saračević d.o.o., Točak d.o.o. i 
Zupčanik. 

Poslovni susreti dio su projekta “Adriatic 
Economic Cluster Club” koji je započeo u 
martu 2011. godine. Vodeći partner je 

asocijacija Unioncamere del Veneto, a REZ 
Agencija je jedan od partnera uz 
sufinansiranje projekta od strane Općine 
Tešanj. Ovaj projekt je finansiran u okviru 
IPA Programa jadranske prekogranične 

saradnje. Projekt je usmjeren na podršku 
ubrzanja stvaranja i jačanja klastera 
nautičkog i brodograđevinskog sektora, s 
posebnim osvrtom na mala i srednja 
preduzeća. 

Zapošljavanje 600 šivača 
autopresvlaka za potrebe 
preduzeća Prevent Travnik 

����U Travniku 11.12.2012. godine potpisan 
Memorandum o razumijevanju u 
implementaciji projekta ”Stručno 
osposobljavanje i zapošljavanje 600 šivača 
autopresvlaka za potrebe Društva ‘Prevent 
Travnik’ d.o.o.“ 

Predstavnici entitetskih, kantonalnih i 
lokalnih vlasti, javnih ustanova sa 
entitetskog i kantonalnog nivoa, obrazovnih 
institucija, Regionalne razvojne agencije REZ 
iz Zenice, međunarodnih organizacija i 
poslodavaca potpisali su u utorak 
(11.12.2012. godine) u Travniku 
Memorandum o razumijevanju u 
implementaciji projekta ”Stručno 
osposobljavanje i zapošljavanje 600 šivača 
autopresvlaka za potrebe Društva ‘Prevent 
Travnik’ d.o.o.“ 

Čin potpisivanja “Memoranduma o 
razumijevanju” okupio je predstavnike 
različitih nivoa vlasti, predstavnike iz javnog 
i privatnog sektora sa entitetskog i 
kantonalnog nivoa, te deset međunarodnih 
organizacija, koji su svojim potpisom na 
“Memorandum o razumijevanju“ otpočeli 
realizaciju projekta kojim će se stvoriti 
uslovi za bolju zapošljivost nezaposlenih lica 
sa područja Srednjobosanskog kantona / 
Kantona Središnja Bosna, registriranih na 
birou za zapošljavanje, efikasnost 
funkcioniranja tržišta rada, jačanja 

institucionalnih kapaciteta i povezivanja 
svijeta rada i svijeta obrazovanja kroz 
stručno osposobljavanje i zapošljavanje 600 
nezaposlenih lica. 

Zainteresirane strane su se, uz tehničku 
podršku USAID-Sida FIRMA Projekta, 
dogovorile da pristupe rješavanju problema 
uočenih na lokalnom tržištu rada putem 
educiranja i zapošljavanja nezaposlenih lica 
kroz neformalno i formalno obrazovanje, a 
prema iskazanim potrebama lokalnog 
preduzeća “Prevent Travnik” d.o.o. Travnik. 

Preduzeće “Prevent BH” je u sklopu svojih 
razvojnih planova i povećanja proizvodnih 
kapaciteta iskazalo potrebu za otvaranjem 
novih 600 radnih mjesta u sektoru 
automobilske industrije. S obzirom da je na 
prostoru Srednjobosanskog kantona/ 
Kantona Središnja Bosna uočen disbalans u 
između ponude i potražnje za radnom 
snagom i njihovim vještinama i 
kompetencijama, te da je Prevent je iskazao 
potrebe za zapošljavanjem određenog broja 
lica koja posjeduju vještine i kompetencije 
za šivanje auto presvlaka, zainteresirane 
strane dogovorile su se da će pitanje 
disbalansa rješavati putem unaprjeđenja 
saradnje nadležnih institucija koja će voditi 
do efikasnijeg utroška sredstava iz javnih 
fondova namijenjenih za obrazovanje i 
obuku i mjere zapošljavanja. 

Imajući to u vidu, zainteresirane strane su 
se dogovorile da za potrebe lokalnog 
preduzeća “Prevent Travnik” d.o.o. 
Travnik“, preko implementatora Regionalna 
ekonomska zajednica – REZ d.o.o. Zenica, 
realiziraju program stručnog 
osposobljavanja za nezaposlena lica u 
zvanje “Šivač autopresvlaka“ putem kojeg bi 
se zaposlilo do 600 novih radnika. Ovaj 
sporazum predstavlja okvir za sistematičniju 
saradnju između zainteresiranih strana iz 
svijeta obrazovanja i svijeta rada koji treba 
da stvori uslove i otvori mogućnosti za 
njegovo repliciranje u budućnosti. 

seminare za stručno osposobljavanje, kao i 
seminare iz drugih vještina koje će im biti 
od koristi u procesu pronalaska zaposlenja 
ili samozapošljavanja. Partneri u projektu 
bili su Ministarstvo za obrazovanje, nauku, 
kulturu i sport Zeničko-dobojskog kantona, 
Pedagoški zavod Zenica, Biro za 
Zapošljavanje Zenica, NVO Medica Zenica, 
Metalurški institut Kemal Kapetanović i REZ 
- Regionalna razvojna agencija za regiju 
Centralna BiH. Implementacija projekta 
počela je u septembru 2011. godine, a 

okončana u septembru 2012. godine.  
Regionalna razvojna agencija REZ je 
realizirala obuku o poduzetništvu u dva 
modula. U prvom modulu polaznici su 
upoznati sa osnovama poduzetništva, dok
je u drugom modulu fokus bio na 
upoznavanju sa osnovnim elementima  
poslovnog plana. 

Također u sklopu obuke, polaznici su 
zajedno s predavačima razvijali poslovne 
planove za vlastite ideje koje bi mogle biti 
realizirane u budućnosti. 

Nastavak projekta Okolišne 
tehnologije i obnovljivi 
izvori energije  na području 
Balkana 

���� U julu 2012. godine publicirana analiza 
pod naslovom "Izvještaj o analizi stanja 
okolišnih tehnologija i obnovljivih izvora 
energije u Bosni i Hercegovini" 

U okviru projekta "Okolišne tehnologije i 
obnovljivi izvori energije na području 
Balkana" (Environmental Technologies and 
Renewable Energies in the Balkan Area) REZ 
Agencija je, u saradnji sa Regionalnom 
razvojnom agencijom za Sjeveroistočnu BiH 
- NERDA, uradila analizu stanja u sektorima 
zaštite okoliša i obnovljivih izvora energije u 
Bosni i Hercegovini, sa fokusom na regije 
Centralna i Sjeveroistočna BiH. Prikupljene 
su potrebne informacije i relevantni podaci i 
objedinjeni u dokument "Izvještaj o analizi 

Suradnja Save the Children 
i REZ Agencije  

���� Poslovni savjetnici REZ Agencije održali 
obuku o osnovama poduzetništva za 
marginaliziranu djecu i omladinu 

Vodeća neovisna organizacija za djecu u 
svijetu, Save the Children, u Zeničko-
dobojskom kantonu provodi pilot projekt 
pod nazivom Stručno osposobljavanje 
marginalizirane djece i mladih u Bosni i 
Hercegovini koji nastoji poboljšati 
ekonomski status socijalno ugroženih 
mladih osoba, kao i njihovih porodica. Ovo 
se želi postići kroz pružanje mogućnoti za 
sticanje novih znanja i vještina koje će im 
dati priliku za moguće zapošljavanje ili 
samozapošljavanje, uz psihosocijalno 
osnaživanje i sticanje poduzetničkih 
vještina.  

Cilj projektnih aktivnosti jeste pružiti priliku 
za integraciju mladih iz socijalno ugroženih 
grupa na tržište rada, kako bi postali 
samostalni i kako bi se poboljšala kvaliteta
njihovih života.  Grupa od 50 mladih osoba 
je u periodu od devet mjeseci prošla kroz 

stanja okolišnih tehnologija i obnovljivih 
izvora energije u Bosni i Hercegovini", koji 
je publiciran u julu 2012. godine. 

Dokument sadrži informacije o ulozi i 
značaju sektora zaštite okoliša i obnovljivih 
izvora energije, važnosti njihovog 
promoviranja, postojećim strateškim 
dokumentima u BiH, zakonskoj regulativi i 
glavnim pitanjima i problemima koji se 
odnose na ove oblasti. Analiza je prevedena 
na engleski i italijanski jezik i postavljena na 
web stranice agencija REZ i NERDA, kao i na 
web stranicu vodećeg partnera Metropoli 
(Specijalna agencija Privredne komore iz 
Firence, Italija).  

Inače, ovaj projekt realizira član Enterprise 

Europe Network, Metropoli (Specijalna 
agencija Privredne komore iz Firence, 
Italija), u partnerstvu sa agencijama Aries 
(Specijalna agencija Privredne komore iz 
Trsta) i Promos (Specijalna agencija 
Privredne komore iz Milana) iz Italije, 
Regionalnim razvojnim agencijama za regije 
Centralna i Sjeveroistočna BiH - REZ i 
NERDA, te Privrednim komorama Srbije, 
Crne Gore i Makedonije, a uz finansijsku 
podršku italijanskog Ministarstva za 
ekonomski razvoj u okviru italijanskog 
Zakona br. 84/2001 - fondovi. 

Prva radionica je održana 4. decembra 2012. godine u sali 
Općinskog vijeća u Tešnju, a prisustvovali su joj uposlenici Agencije 
za razvoj općine Tešanj - TRA Tešanj, koji su ujedno bili i 
suorganizatori radionice, te poduzetnici iz navedene općine, 
kojima je ova obuka i bila namijenjena. Druga radionica je održana 
12. decembra 2012. godine u sali Općinskog vijeća u Žepču. Pored 
uposlenika Razvojne agencije Žepče - RAŽ, koji su ujedno bili i 
suorganizatori radionice, polaznici su bili predstavnici MSP-a iz 
navedene općine, predstavnici općinskih organa, diplomirani 
inžinjeri građevine, arhitekture i mašinstva, koji su trenutno 
nezaposleni, ali su ocijenili korisnim sticanje znanja iz navedene 
teme.   

Ove jednodnevne radionice su imale za cilj pružiti osoblju 
lokalnih razvojnih agencija TRA Tešanj i RAŽ Žepče, te  
poduzetnicima iz raznih sektora djelatnosti općenita znanja na 

temu iz oblasti energetske efikasnosti sa fokusom na zahtjeve koje 
u pogledu uspostavljanja sistema upravljanja energijom definiraju 
standardi EN ISO 16001: 2009 i ISO 500001: 2011. Obuka se 
sastojala od teoretskog dijela, vježbi i predstavljanja primjera 
dobre prakse. 

Učesnicima su, između ostalog, pojašnjeni razlozi zašto 
investirati u poboljšanje energetske efikasnosti, mjere koje treba 
provesti i ciljevi korištenja minimalno moguće potrebne količine 
energije, efikasna upotreba energije u svim sektorima krajnje 
potrošnje u industriji, transportu, uslužnim djelatnostima, 
poljoprivredi i domaćinstvima, te važnost razvijanja svijesti 
potrošača o potrebi za efikasnijom potrošnjom energije. Učesnici 
radionice su izrazili zadovoljstvo u pogledu sadržaja radionice, 
materijala i načina rada i prezentiranja, kao i na stečena opća 
znanja iz obrađene teme. 

Radionice: Energetska efikasnost - sistem upravljanja energijom ���� Održane u Tešnju i Žepču 

REZ i FARMA Projekt 
U Jelahu 

����Organizirano predavanje o školi sira  

U prostorijama OPZ "Zlatna kap" Jelah, 
općina Tešanj, organizirano je 5. i 6. 
decembra 2012. godine predavanje o 
proizvodnji polutvrdog i mekog sira, 
prvenstveno feta sireva i sireva sa začinima. 
Tokom obuke proizvođači sira su imali 
priliku da se kroz praktičan rad upoznaju sa 
novim receptima, kao i savremenim 
tehnologijama u proizvodnji sira i ponude 
tržištu nove vrste sireva. Ovo je veoma 
značajno imajući u vidu činjenicu da Bosna i 
Hercegovina uvozi velike količine sira, pa je 
jedan od ciljeva ove radionice bio razvoj 
domaće proizvodnje i supstitucija uvoza. 
Predavač je bila g-đa Majda Tumpej, 
tehnolog za proizvodnju sira iz Ptuja, 
Slovenija. 

U obuci je učestvovalo 11 proizvođača 
mlijeka koji žele na svojim farmama 
napraviti male sirane i predstavnika malih 
sirana koji žele unaprijediti proizvodnju sira,
pretežno sa područja regije Centralna Bosna 
i Hercegovina. 

Predavanje je organizirala REZ Agencija u 
saradnji sa USAID/Sida FARMA projektom 
koji je obezbijedio predavača iz Slovenije, te 
Udruženjem proizvođača sira u BiH i 
Ministarstvom za poljoprivredu, šumarstvo i 
vodoprivredu Zeničko-dobojskog kantona. 

Plastenička proizvodnja 
U Novom Travniku 

����Potpisan ugovor sa SNV - LGFBiH 

U okviru programa Lokaliziranje gendera u 
Federaciji Bosne i Hercegovine 20. 
decembra 2012. godine u Sarajevu je 
potpisan sporazum o sufinansiranju 
lokalnog projekta koji će se provoditi u 
općini Novi Travnik. Ukupna vrijednost 
projekta je 63.820 KM, od čega LGFBIH i 
općina učestvuju sa 54.620 KM, a REZ 
Agencija sa 9.200 KM. 

Projekt odabran za finansiranje proizilazi iz 
općinskog gender akcionog plana nosi naziv 
"Razvoj plasteničke proizvodnje u ruralnim 
područjima općine Novi Travnik", a ima za 
cilj ekonomsko osnaživanje žena, tj. 
promociju ekonomske samostalnosti žena 
kroz samozapošljavanje u poljoprivredi. 

Ciljna grupa projekta su žene iz ruralnih 
područja općine Novi Travnik, za koje će biti 
organizirani seminari iz poljoprivredne 
proizvodnje u plastenicima i iz osnova 
poslovanja. Prema utvrđenim kriterijima bit 
će odabrano devet žena kojima će biti 
donirani plastenici, te sadni i zaštitni 
materijal za proizvodnju povrća. 

Ovim projektom nastoji se ublažiti jako 
visoka stopa nezaposlenosti u općini Novi 
Travnik. 

Implementator projekta je REZ Agencija, a 
implementacija počinje u januaru 2013.
godine. 

 

REZ i FARMA Projekt 

U Travniku 

����Održan seminar o proizvodnji mlijeka 

Da bi se proizvođači mlijeka upoznali sa 
savremenim metodama vezanim za 
proizvodnju  i preradu mlijeka i što bolje 
pripremili za pred-pristupne programe 
Evropske unije namijenjene ruralnom 
razvoju (IPARD) REZ Agencija je, u suradnji 
sa općinom Travnik i Udruženjem-udrugom 
poljoprivrednika SBK/KSB, organizirala 
dvodnevni seminar za poljoprivrednike iz 
ovog kantona. 

Seminarom su bile obuhvaćene slijedeće 
teme: 

• Reprodukcija i oboljenja muznih krava 

• Spremanje silaže i 
sjenaže/balansiranje obroka 

• Standardi u proizvodnji mlijeka - 
higijena muže i pravilnik 

• Nitratna direktiva 

• Vođenje finansijske evidencije na 
farmama 

• Ostala evidencija na farmama (osnove 
GAP-a) 

Sminar a održan je 29. i 30. oktobra 2012. 
godine u prostorijama općine Travnik.  

Predavanja, uz brojne primjere iz prakse, 
održali su stručnjaci za poljoprivredu i 
finansije angažirani u okviru projekta 
FARMA: g-dja Aleksandra Budiša i g. Midhat 
Glavić, te profesor Dragutin Matarugić sa 
Poljoprivrednog fakulteta iz Banja Luke. 

Projekt FARMA (Fostering Agricultural 
Markets Activity), čiji je cilj razvoj tržišne 
poljoprivrede u skladu sa principima zaštite 
okoliša, dalje prerade i prodaje na 
domaćem i inozemnom tržištu, finansiraju 
Američka agencija za međunarodni razvoj 
USAID i Švedska međunarodna razvojna 
agencija Sida, a implementira se na 
području cijele BiH. 

Projektom su obuhvaćeni slijedeći sektori: 
proizvodnja voća i povrća, ljekobilje i med, 
te mljekarstvo. 

U Travniku ... 
REZ Agencija je, u saradnji sa općinom Travnik, 
održala trodnevni seminar (od 25. do 
27.10.2012.) na temu "Upravljanje projektnim 
ciklusom i priprema projekata za fondove EU". 
Polaznici obuke su upoznati sa općim principima i 
EU metodologijom upravljanja projektnim 
ciklusom (PCM - Project Cycle Management). 
Seminarom su bile obuhvaćene slijedeće teme: 

• Upravljanje projektnim ciklusom - 6 faza 
projektnog ciklusa 

• Pristup Logičke matrice (Faza analize i faza 
planiranja) 

• Kako se prijaviti na otvoreni poziv za 
dostavljanje projekata (Priručnik za 

aplikante, Pador baza) 

• EU aplikacija - pisanje prijedloga projekta 

• Budžet projekta 

• Implementacija, monitoring i evaluacija 
odobrenih projekata 

• Informacije o fondovima EU koji su dostupni 
aplikantima iz BiH 

Edukacija je bila namijenjena nevladinim 
organizacijama i javnim ustanovama sa područja 
općine Travnik, kao i općinskim službenicima koji 
će se u svom radu susretati sa pripremom ili 
realizacijom projekata koje finansira EU i drugi 
međunarodni i domaći donatori. Cilj seminara je 
bio pružiti potrebne informacije potencijalnim 
korisnicima sredstava IPA programa (IPA je 
instrument za pretpristupnu pomoć i namijenjen 

je zemljama kandidatima i potencijalnim 
kandidatima za članstvo u EU) kako bi što 
kvalitetnije pripremili prijedloge projekata i 
aplicirali za sredstva iz IPA Programa i drugih 
fondova EU.  Seminaru je prisustvovalo je 16 
predstavnika NVO sektora, javnih ustanova i 
općine Travnik. 

Osnovan Fond za 
certifikaciju SBK/KSB  
���� REZ Agencija i Ministarstvo privrede SBK/KSB 
su dana 27.12.2012. godine potpisali sporazum 
o uspostavljanju Fonda.  

REZ Agencija i Ministarstvo privrede SBK/KSB su 
dana 27.12.2012. godine potpisali sporazum o 
uspostavljanju Fonda za uvođenje međunarodno 
priznatih standarda kvaliteta. Cilj je da se 
pomogne preduzećima iz SBK/KSB da postignu 
potreban kvalitet proizvodnje, kako bi povećali 
izvoz i postigli veći uspjeh na domaćem tržištu 
kroz pripremu i certificiranje sistema upravljanja 
kvalitetom. 
Sredstva za Fond su namjenski obezbijeđena od 
strane REZ Agencije putem projekta odobrenog 
od strane Norveške ambasade (Raise us 

standards) i  USAID-Sida FIRMA projekta, te 
Ministarstva privrede SBK/KSB u ukupnom iznosu 
od 80.000 KM. 

Obzirom da se zahtjevi za uvođenjem standarda 
kvalitete i sigurnosti stalno unapređuju na 
međunarodnom nivou, kao uslov za slobodnu 
međunarodnu trgovinu robama, postoji 
kontinuirana potreba za podrškom izvozno 
orijentisanim malim i srednjim preduzećima u 
ovoj oblasti.  

Također, imajući u vidu nedovoljnu razvijenost 
industrije u SBK/KSB, te dinamičan razvoj u 
određenim oblastima proizvodnje, neophodno je 
u cilju podrške razvoju izvoza obezbijediti 
kontinuiran i dugoročan sistem podrške u 

uvođenju standarda kvalitete i sigurnosti. 
Uspostavljanjem Fond-a i dugoročnih programa 
za podršku u ovoj oblasti ostvariće se značajan 
uticaj na konkurentnost i sposobnost firmi sa 
područja SBK/KSB da izvoze.   

Projekt će se implementirati tokom 2013. godine. 

... i u Žepču  

U Žepču je 21. i 22. novembra 2012. godine 
održan seminar na temu “Upravljanje projektnim 
ciklusom i priprema projekata za fondove EU”. 
Seminar su održali predstavnici REZ Agencije, a 
na inicijativu razvojne agencije RAŽ iz Žepča. 
Polaznici obuke (20 predstavnika NVO-a, javnih 
ustanova i predstavnici Agencije RAŽ) su upoznati 
sa općim principima i EU metodologijom 
upravljanja projektnim ciklusom. 

Seminarom su bile obuhvaćene slijedeće teme: 

• Upravljanje projektnim ciklusom – 6 faza 
projektnog ciklusa 

• Pristup Logičke matrice (Faza analize i faza 
planiranja) 

• Kako se prijaviti na otvoreni poziv za 
dostavljanje projekata (Priručnik za 
aplikante, Pador baza) 

• EU aplikacija – pisanje prijedloga projekta 

• Budžet projekta 

• Implementacija, monitoring i evaluacija 
odobrenih projekata 

Edukacija je bila namijenjena nevladinim 
organizacijama i javnim ustanovama sa područja 
općine Žepče koje su zainteresirane za apliciranje 
na EU fondove i fondove drugih međunarodnih i 
domaćih donatora i koje se u svom radu susreću 
sa pripremom ili realizacijom projekata. Cilj 
seminara je bio pružiti potrebne informacije 
potencijalnim korisnicima sredstava IPA (IPA je 
instrument za pretpristupnu pomoć i namijenjen 
je zemljama kandidatima i potencijalnim 
kandidatima za članstvo u EU) i drugih EU
programa dostupnih Bosni i Hercegovini kako bi 
što kvalitetnije pripremali prijedloge projekata i 
aplicirali za sredstva iz raspoloživih fondova. 

Obnovljena javna kuhinja u 
Novom Travniku 
U saradnji s različitim holandskim organizacijama, 
REZ Agencija već niz godina implementira 
projekte u zajednicama koji imaju za cilj 
poboljšanje uvjeta života za najosjetljivije članove 
društva. Do sad su to uglavnom bili projekti 
obnove osnovnih područnih škola na regiji 
Centralna BiH. 

U septembru ove godine, Holandska organizacija 
s kojom je REZ Agencija do sada ostvarila 
najznačajniju saradnju, fondacija Veteranen 
Actief se obratila REZ Agenciji sa molbom da se 
kontaktira općina Novi Travnik kako bi se 
pomoglo javnoj kuhinji u toj općini. Sredstva za 
obnovu javne kuhinje je obezbijedila također 
holandska fondacija "Max Maakt Mogelijk"  koja 
implementira projekte čiji je osnovni cilj 

poboljšanje uvjeta života starih osoba. 

Obnova merhametove javne kuhinje, koju su 
holandski veterani nazvali "Otvorena kuća",  
započela je početkom septembra, a svečana 
ceremonija otvaranja obnovljene kuhinje je 
upriličena 21.09.2012. godine. Ukupna vrijednost 
projekta je iznosila oko 70.000 KM, što je do sada 
najveća vrijednost nekog od projekata koje su 
implementirali holandski veterani. 

Inače, javna kuhinja u Novom Travniku dijeli oko 
250 obroka dnevno za socijalno najugroženije 
stanovnike ove općine, a njena obnova im je 
omogućila bolji kvalitet hrane kao i uređen 
dnevni boravak i trpezariju gdje mogu provesti 
dio dana i na miru pojesti svoj, možda jedini 
obrok tog dana. 

Od novembra 2012. godine 

NOVI DIREKTOR REZ AGENCIJE 

Nakon što je g-đica Amela Malićbegović 
u razdoblju od osam godina vršila 

dužnost Direktorice REZ Agencije, od 
01.11.2012. godine funkciju Direktora 
Agencije obavlja gosp. Ismet Sarajlić, 

dipl. arhitekt iz Zenice.  

 

 

Regionalna razvojna agencija za regiju Centralna BiH 

Štrosmajerova 11 � 72000 Zenica � BiH 

� +387 32 462 161 +387 32 441 230 

info@rez.ba � www.rez.ba 

Općina Maglaj

Viteška 4 �74250 Maglaj � BiH

� +387 32 609 550 +387 32 609 551

opcina@maglaj.ba � www.maglaj.ba

Sastanak s lokalnim 

razvojnim agencijama 

regije Centralna BiH 

����Daljnja suradnja usmjerena 

ravnomjernijem i učinkovitijem korištenjeu 

institucionalnih i ljudkih resursa i fondova 

U prostorijama REZ Agencije je 24.10.2012.
godine održan sastanak s lokalnim 
razvojnim agencijama koje djeluju na 
području regije Centrlna BiH. 

 

Sastanku su prisustvovali predstavnici 
razvojnih agencija "TRA" Tešanj, "RAŽ" 
Žepče, "RAZ" Zavidovići i "ZEDA" Zenica. 

Iskazana je zajednička potreba za 
intenziviranjem suradnje u oblastima 
pripreme projekata od strateškog značaja 
za lokalne zajednice, kanton i regiju, daljeg 
jačanja kapaciteta agencija radi što bolje 
pripreme za evropske predspristupne 
fondove, kreiranja funkcionalne  i 
partnerske suradnje sa, prije svega, 
kantonalnim i federalnim nivoima vlasti. 

U tom smislu su doneseni zaključci koji će 
usmjeravati daljnju suradnju i doprinijeti 
ravnomjernijem i učinkovitijem korištenju 
institucionalnih i ljudkih resursa i fondova u 
pravcu lokalnog i regionalnog ekonomskog 
razvoja. 

Projekt finansira Europska unija. 
This project is funded by The European Union. 

Projekt implementira REZ Agencija • Partner i ko-finansijer projekta je Općina Maglaj 
The project implemented by REZ Agency Zenica • Partner and co-funder of the project is Municipality of Maglaj 

Navodi iz ove publikacije ne moraju predstavljati stanovišta Europske unije • The views expressed in this publication do not necessarily reflect the views of the European Commission 

REZ Agencija & Općina Maglaj 

Od 17. do 18. septembra 2012. godine u 
prostorijama REZ Agencije, a uz podršku 
USAD/Sida FIRMA projekta, održana je
trodnevna radionica za uposlenike REZ 
Agencije pod nazivom "Jačanje kapaciteta 
REZ-a u oblasti energijske efikasnosti". 

 

Radionica je imala za cilj pružiti osoblju REZ 
Agencije općenita znanja o energijskoj
efikasnosti, energetskom auditu i EU 

direktivama koje se trebaju implementirati 
u BiH. 

Sastojala se od  sljedećih oblasti: 

• Energijska efikasnost - osnovni 
pojmovi, oblasti, zakonska regulativa  
i BiH obaveze 

• Energijska efikasnost u zgradarstvu 

• Energetska efikasnost u privredi, 
malim i srednjim preduzećima, tj.  
primjena standarda ISO 50001 i BS EN 
160001 s ciljem povećanja 
konkurentnosti. 

Također, cilj radionice je bio osposobiti 
dvije osobe iz REZ agencije da budu ko-
treneri na radionicama namijenjenim MSP 

Jačanje kapaciteta REZ Agencije: Radionica o energijskoj efikasnosti 

 sektoru, te na taj način steknu dodatno 
iskustvo za samostalno održavanje 
radionica. 

